UMS raikan Hari OKU Sedunia 2025 ke arah masa depan inklusif

KOTA KINABALU: Uni-
versiti Malaysia Sabah
(UMS) meraikan Hari Orang
Kurang Upaya (OKU) Se-
dunia 2025 dengan tema Ke
Arah Masa Depan Inklusif:
Memperkasa Hak, Pen-
didikan dan Kerjaya Orang
Kurang Upayadalam sebuah
majlis yang menghimpunkan
261 peserta daripada pel-
bagai agensi.

Program diketuai Maha-
siswa Orang Kurang Upaya
(fizikal) selaku Pengarah
Program, Dr. Hajah Fatimah
Sabrina Mohammad, pela-
jar Doktor Falsafah (PhD)
Fakulti Perubatan dan Sains
Kesihatan UMS.

Pelaksanaan program vang
dirasmikan Naib Canselor
UMS, Prof. Datuk Dr, Kasim
Mansor ini disokong ma=
hasiswa OKU | serta bud-

dies OKU yang memainkan
peranan penting sepanjang
penganjuran majlis.

Dalam ucapannya, Dr
Sabrina menjelaskan bahawa
golongan OKU tdak patut
dilihat sebagai penerima sim-
pati, sebaliknya aset penting
dalam pembangunan sosial,
ekonomi dan kepimpinan
negara.

Katanya, potensi komuniti
OKU lebih terserlah apabila
diberikan akses, kefahaman
dan peluang yang adil.

Beliau turut berkongsi
perjalanan peribadi sebagai
wanita dan pelajar bersta-
tus OKU yang menjadikan
cabaran sebagai kekuatan.

Menurutnya, inklusiviti
ialah pengiktirafan, bukan

‘belas kasihan dan asasnya

bermula apabila masyarakat
melihat keupayaan, bukan

kekurangan.

Dr Sabrina menyeru agar
usaha berterusan digiatkan
dalam aspek dasar, pen-
didikan, peluang pekerjaan
dan penerimaan sosial supaya
pemberdayaan golongan
OKU dapat diperkukuh pada
masa hadapan.

Beliau merakamkan peng-
hargaan kepada pihak univer-
siti dan Pusat Perkhidmatan
OKU (PPOKU) UMS atas
komitmen serta sokongan
padu dalam memperkasa
mahasiswa OKU.

Majlis ini menzahirkan
komitmen UMS untuk mem-
bentuk persekitaran kampus
vang progresif, inklusif dan
berdaya saing, sejajar aspirasi
universiti dalam menghar-
gai setiap individu tanpa
mengira latar belakang atau
keupayaan.

CENDERAHATI: Kasim bersama para tetamukehormat menyampaikan cenderahati kepada Chesire

Home atas kerjasama strategik.



